
				இப்பக்கம் மெய்ப்பு பார்க்கப்படவில்லை
இல்லறவியல் அதிகாரம்'17

கொடுப்பது அழுக்கறுப்பான் சுற்றம் உடுப்பது உம் உண்பது உம் இன்றிக் கெடும். f6 பிறருக்கு ஒருவர் உதவியைக் கண்டு பொறாமைப் படுகிறவன் அவனும் உறவினரும் உடுத்த உடையும், உண்ண உணவும் இல்லாமல் அழிய நேரிடும்.

அவ்வித்து அழுக்காறு உடையானைச் செய்யவள் தவ்வையைக் காட்டி விடும். 167 பொறாமைப்படுகிறவனைக் கண்டு திருமகள் பொறாமைப் பட்டு, தன் அக்காளுக்கு அவனைக் காட்டிவிட்டு நீங்கி விடுவாள் (திருமகளுக்கு அக்காள் மூதேவி).

அழுக்காறு என ஒரு பாவி திருச் செற்று, தீயுழி உய்த்துவிடும். f68 பொறாமை எனப்படும் ஒப்பற்ற பாவி, ஒருவனுடைய செல்வத்தையும் அழித்து, அவனையும் தீய வழியில் தள்ளி விடும்.

அவ்விய நெஞ்சத்தான் ஆக்கமும், செவ்வியான் கேடும், நினைக்கப்படும். 169 பொறாமைக் குணம் உள்ளவனுடைய உயர்வும், பொறாமைக் குணம் இல்லாதவனுடைய தாழ்ந்த நிலையும் ஆராய்ந்து பார்க்கத் தக்கவை.

அழுக்கற்று அகன்றாரும் இல்லை; அஃது இல்லார் பெருக்கத்தின் தீர்ந்தாரும் இல். 170 பொறாமைப்பட்டு செல்வம் பெற்றவரும் இல்லை; பொறாமைப்படாதவர் செல்வம் பெறாமலும் இல்லை.

